
〈甲給地過數，所由日更耕之田。〉

掌地之圖，辨邦之數，會疆畫野，度土居民。將以均其賦役，一其征繕。俾上下而為宜，

體磽肥而施法。甲之所給，類彼均人。度以物情，頒其職事。我疆我理，雖差百畝之田；

如茨如梁，何乖一易之地？且稽諸王制，考彼周官，當務審其徵求，而克均其政令。李

悝為魏，方興地力之能；管仲相齊，式廩軍實之要。更耕而獲，豈昧隨時？受以公田，

雅符通典。若科之罪，勿使能殖。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

